
Kurukshetranirmanaivam Kurukshetreshvara Mahima Varnanam

குருக்ஷேத்ரநிர்மாணைவம் குருக்ஷேத்ரேஶ்வரமஹிமவர்ணநம்

(ஶிவகௌ³ரீஸம்வாதே³)
—

ராஜா (குருஸம்வரண) -

ஜய ப்ரமத²மந்தா³ர விஶ்வாதி⁴க மஹேஶ்வர ।
ஜய வேதா³ந்தஸம்வேத்³ய காமாந்தக ஜக³த்ப்ரபோ⁴ ॥ 1॥
ஜய தே³வாதி⁴தே³வேஶ ப்ரபந்நம் பாஹி மாம் ஶிவ ।
ஜய ப⁴க்தஜநாதா⁴ர ஜய ஸர்வாங்க³ஸுந்த³ர ॥ 2॥
ஜய வைத்³யோத்தம வ்யோமகேஶாஶாவஸநாவ்யய ।
ஜய பூ⁴தபதே ஶம்போ⁴ கருணாவருணாலய ॥ 3॥
ஜயாபர்ணாபதேஶாந ஸ்வர்ணவர்ணாம்ப³ராயத ।
ஜய வாதாஶிபர்ணாஶிஹ்ரு’த³யாந்தரக³ ப்ரபோ⁴ ॥ 4॥
பாஹி பாஹி மஹாதே³வ ரக்ஷ மாம் ஶஶிஶேக²ர ॥ 5॥
—

ஈஶ்வர: -
இதி ராஜ்ஞா ததா³ தே³வி குருணா ஸம்ஸ்துதோऽஸ்ம்யஹம் ।
தஸ்மை த³த்தோ வரோ தே³வி புரம் ப⁴வது ஜாங்க³லம் ॥ 6॥
விஶ்வகர்மா ததே³வாகா³ந்மயா ஸம்ஸ்மாரிதோऽம்பி³கே ।
ப்ராஞ்ஜலி: கிங்கரோமீதி ஸ்தி²தோ மத்ஸந்நிதௌ⁴ தத: ॥ 7॥
அஸ்ய ராஜ்ஞோ யதா²காமம் ப்ராகாரபரிகா⁴வ்ரு’தம்
ப்ராஸாத³மாலாவிததம் கோ³புராட்டாலதோரணம் ॥ 8॥
குருக்ஷேத்ரேஶ்வரஸ்யாஸ்ய க³ர்பா⁴கா³ரம் மநோரமம் ।
ப்ராகாரைர்மண்டபைஶ்சைவ விஸ்த்ரு’தம் கோ³புரைரபி ॥ 9॥
த⁴நதா⁴ந்யஸுஸம்பூர்ணம் கோ³க³ஜாஶ்வாதி³ஸம்வ்ரு’தம் ।

நரநாரீக³ணாகீர்ணம் விபணாபணஶோபி⁴தம் ॥ 10॥
யந்த்ரஶஸ்த்ரார்க³லைர்யுக்தம் குரோரஸ்ய புரம் குரு ।
இத்யுக்த்வா விஶ்வகர்மாணம் குரோர்வீக்ஷயத: ஶிவ: ॥ 11॥
லிங்கே³ऽந்தர்தி⁴ம் யயௌ தே³வோ முநேஸ்தஸ்யாபி பஶ்யத: ।
ததா³ஜ்ஞயைவ தே³வஸ்ய விஶ்வகர்மா ச தத்ர ஹி ॥ 12॥
ப்ராகாரபரிகோ²பேதம் புரமிந்த்³ரபுரம் யதா² ।
பதாகாதோரணோபேதம் நாநாப்ராஸாத³ஸங்குலம் ॥ 13॥
க்ஷணாத்³ப³பௌ⁴ புரம் ரம்யம் குரோஸ்தத் குருஜாங்க³லம் ।
ஆலயம் தே³வதே³வஸ்ய குருக்ஷேத்ரேஶ்வரஸ்ய ச ॥ 14॥
ஸ மண்டபம் ச ப்ராகாரம் கோ³புரைர்தி³க்ஷு ஶோபி⁴தம் ।
குரு:ஸ ராஜா தத்ராஸீத்³விப்ரேந்த்³ரேண ஶஶாஸ தத் ॥ 15॥
தம் க³ங்கா³ ப்லாவயாமாஸ யமுநா பரிகா²க்ரு’தீ ।
தத்புரஸ்தாத்ஸமப⁴வத்குருக்ஷேத்ரஸ்ய ஸத்தமா: ॥ 16॥
ஹஸ்திநாமாத² தத்பௌத்ரஸ்தேநாபி ப்ரதி²தா புரீ ।
ஹஸ்திநாபுரமித்யாக்²யாம் ப்ராப தத்புரமுத்தமம் ॥ 17॥
குருக்ஷேத்ரம் ப்ரயாக³ம் ச க³யாம் சைவாவிமுக்தகம் ।
ஏதத்ப்ரதா⁴நம் க்ஷேத்ராணாமுத்க்ரு’ஷ்டம் ப்ராஹ ஶங்கர: ॥ 18॥
ஸமந்தபஞ்சகம் தீர்த²ம் குருக்ஷேத்ரே மஹேஶ்வரி ।
ராமேண பித்ரு’த்ரு’ப்த்யர்த²ம் ஹ்ரதா:³ பஞ்சைவ கல்பிதா: ॥ 19॥
தத்ர ஸ்நாத்வா நரோ யஸ்து பித்ரூ’ந ஸந்தர்பயேத்³யதி³ ।
குருக்ஷேத்ரக³தம் வாரி பிதர: ப்ரார்த²யத்நி ஹி ॥ 20॥
தத்ர ஶ்ராத்³தா⁴நி தே³யாநி ஸர்வை: பர்வணி பர்வணி ।
அமாவிஷுவஸங்க்ராந்தௌ ராஹுக்³ரஸ்தே தி³வாகரே ॥ 21॥
ஸோமே சாத² வ்யதீபாதே குருக்ஷேத்ரக³தோ நர: ।
ஸந்தர்ப்ய தாரயேதே³வ ஸ்வபித்ரூ’ந் நாத்ர ஸம்ஶய: ॥ 22॥
குருக்ஷேத்ரேஶ்வரம் ப⁴க்த்யா ப்ராப்ய தத்தீர்த²வாரிபி:⁴ ।
பி³ல்வபத்ரை:ஸமப்⁴யர்ச்ய நிவேத்³யாத²ஸுபாயஸம் ॥ 23॥

உபோஷிதோ நரஸ்தத்ர ஶதவர்ஷதப:ப²லம் ।
ப்ராப்நோதி மநுஜோ கௌ³ரி க³யாபிண்டா³ச்ச²தாதி⁴கம் ॥ 24॥
குருக்ஷேத்ரக³தா க³ங்கா³ஸ்நாதா பீதா மஹாக⁴ஹ்ரு’த் ।
த³ர்ஶநாச்சைவ தஸ்யாஸ்து முக்தோ ப⁴வதி பாபத: ॥ 25॥
கிம் புந:ஸ்நாநதா³நார்சாஶிவத³ர்ஶநத: ஶிவே ।
தே³வா:ஸ்துவந்தி மாம் தத்ர ப்³ரஹ்மாத்³யா முநிஸத்தமா: ॥ 26॥
தத்ஸ்துதிம் ஶ்ர்ரு’ணு தே³வேஶி மத்த: பாபாபஹாரிணீம் ।
—

ப்³ரஹ்மாத³ய: -
வாஸீக்ரு’தாநந்த³வந ப்ரஸீத³
ஶம்போ⁴ த்வமாநந்த³க⁴நோऽ‍த்யுதா³ர: । (காஶீக்ரு’தாநந்த³வந)
ஸுராவந:ஸம்ஸ்துதபாகஶாஸந:
ஸுபாவநோ விப்ரநதோ ஹுதாஶந: ॥ 27॥
ஸநாதந நதாவந த்ரிபுரத³க்ஷஸந்த்ராஸந
ஸுதா⁴ஶநக³ணாவந ஸ்துதஸுவேத³ பஞ்சாநந ।
க³ராஶந ஹுதாஶநப்ரவலநேத்ர காலாத³ந
மஹாக⁴ப⁴யநாஶந ஸ்மரஶராதி³தா⁴ராஶந ॥ 28॥ (ஹுதாஶநபா⁴லாநந)

நீலலோஹித ப⁴வாந்த புராந்த தாதபூ⁴த ஜக³தாம் மம மாத: ।
பூஷத³ந்தஹநநாதி³கராந்த து:³கி²தாவந ஸதா³ஸவதூ⁴க ॥ 29॥
—

ஈஶ்வர: -
இத்த²ம் ப்³ரஹ்மத³யோ தே³வி மாம் ஸ்துவந்தி ததா³ம்பி³கே ।
குருக்ஷேத்ரேஶ்வரம் த்³ரு’ஷ்ட்வா ய:ஸ்நாத்வா தத்புராம்ப⁴ஸி ॥ 30॥
க³ங்கா³யாம் த்ரிதி³நம் தே³வி ஸர்வபாபை: ப்ரமுச்யதே ।
புரா தே³வாஸுரை:ஸாகம் (?) யுயுது:⁴ ஶக்ரபூர்வகா: ॥ 31॥
வாஹநைஶ்ச க³ஜைரஶ்வை ரதா²ர்ப⁴டக³ணாரவை: ।
ம்ரு’த³ங்க³ஶங்க²ஜாராவைர்து³ந்து³பீ⁴நாம் ச நிஸ்வநை: ॥ 32॥
நமுசிப்ரமுகா²தை³த்யா வலாத்³யா:ஸுமஹாப³லா: ।
பு⁴ஸுண்டீ²ஶஸ்த்ரதா⁴ராபி⁴ர்முஸலைர்லகு³டை³ஸ்ததா² ॥ 33॥

த⁴நுர்பி: ⁴ ஶரவர்ஷைஶ்ச ஸமவர்ஷந்பரஸ்பரம் ।
ஏகத்³வித்ரிஶதைர்கோ⁴ரை: ஶரைஸ்தே சிச்சி²து³ஸ்ததா³ ॥ 34॥
பரஸ்பரம் தே³வதை³த்யா அந்யோந்யம் ஸமரோத்³த⁴தா: ।
பராஜிதாஸ்ததா³தை³த்யா தே³வை:ஸந்தாடி³தா ப்⁴ரு’ஶம் ॥ 35॥
மமந்து²ஶ்ச புநர்தே³வாந்ஸமாராத்⁴ய ததா³ ஶிவே ।
ஏவம் புந: புநர்யுத்³த⁴ம் ஸ்வர்கா³ர்த²மப⁴வச்சி²வே ॥ 36॥
குருக்ஷேத்ரக³தா பூ⁴மிர்யுத்³த⁴பூ⁴மிர்மஹேஶ்வரி ।
த்³வாபராந்தே ச ப⁴விதா ந்ரு’பாணாம் விக்³ரஹோ மஹாந் ॥ 37॥
காநீநாந்தாந்புரஸ்க்ரு’த்ய விஷ்ணுர்பா⁴ரம் பு⁴வ: ஶிவே ।
ஹரிஷ்யதி மயாஜ்ஞப்த: க்ரு’ஷ்ணோ நாம்நா ப⁴விஷ்யதி ॥ 38॥
குருநாம்நாऽத²ஸம்ஜ்ஞாதமித³ம் க்ஷேத்ரவரம் ப்ரியே ।
மத்ப்ரஸாதா³த்புரா ப்ராப்ய குருக்ஷேத்ரேஶமர்சயத் ॥ 39॥
தத்ர ஸந்தி மஹாஸித்³தா⁴ க³ங்கா³ ச ஸரிது³த்தமா ।
நிவஸந்தி குருக்ஷேத்ரே ஶிவதுஷ்டிப்ரதே³ ஶிவே ॥ 40॥
ஸமந்தபஞ்சகம் தீர்த²ம் பித்ரு’த்ரு’ப்திப்ரதா³யகம் ।
புரா பா⁴ர்க³வராமேண க்ஷேத்ரமுத்பாதி³தம் ஶிவே ॥ 41॥
க்ஷேத்ரோத்த²ருதி⁴ரை: பூர்ணாந் ஹ்ரு’தா³ந் பஞ்ச ப்ரகல்பயேத் ।
தத்தீரதீர்தே² ய: பிண்ட³ம் பித்ரு’ப்⁴யோ தா³ஸ்யதி ப்ரியே ॥ 42॥
தர்பயேத்தத்³த்⁴ரதோ³த்தா²பி⁴ரத்³பி: ⁴ ப்ரீணாதி வை பித்ரூ’ந் ।
தஸ்ய ஸ்யு: பிதரஸ்த்ரு’ப்தா யாவதா³பூ⁴தஸம்ப்லவம் ॥ 43॥
தத்ரைகாம் கா³ம் த³ரித்³ராய த³த்வா கோ³ஶதபுண்யபா⁴க் ।
அல்பம் தத்ரைவ யத்³த³த்தம் தந்மஹாஜ்ஜாயதே ப்ரியே ॥ 44॥
பித்ரு’த்ரு’ப்திப்ரத³ம் தீர்த²ம் புரா ராமேண வை க்ரு’தம் ।
அத்ரைவ தத்³த்⁴ரதா:³ பஞ்ச ஸ்நாத்வா பித்ரு’க³ணாம்ஸ்ததா² ॥ 45॥
ஶ்ராத்³தை: ⁴ ஸம்ப்ரீணயந்புத்ர: புத்ரத்வம் தஸ்ய ஸித்³த்⁴யதி ।
அத்ரைவ கா³தா⁴ம் கா³யந்தி பிதர:ஷுத்ரிணஸ்ததா² ॥ 46॥
அபி ந:ஸ்வகுலே பூ⁴யாத்³யோ க³யாயாம் ச பிண்ட³த:³ ।
குருக்ஷேத்ரே ஸ வை புத்ர:ஹ்ரதே³ ராமக்ரு’தே ஹி ந: ॥ 47॥

த்³ரு’ஷ்ட்வா மாம் சைவ புண்யாத்மா குருக்ஷேத்ரேஶ்வரம் ஶிவே ।
த⁴ந்யோ ப⁴வதி பூதாத்மா ஸத்யம் ஸத்யம் ந ஸம்ஶய: ॥ 48॥
இத்த²ம் குருக்ஷேத்ரக³தம் மஹிமாநம் தவோதி³தம் ।
ஶ்ருத்வைவ ஸர்வபாபேப்⁴யோ முக்தோ ப⁴வதி நாந்யதா² ॥ 49॥
தஸ்மாத் குருக்ஷேத்ரபராயணாநாம் தத்ரைவ வாஸோ மம ப⁴க்திதா³யக: ।
லபே⁴த வை புண்யயுதோ மஹேஶ்வரி தப:ஸ்த²லம் தந்முநிபி: ⁴ ப்ரஶஸ்தம் ॥ 50॥
॥ இதி ஶிவரஹஸ்யாந்தர்க³தே ஶிவகௌ³ரீஸம்வாதே³ குருக்ஷேத்ரநிர்மாணைவம்
குருக்ஷேத்ரேஶ்வரமஹிமவர்ணநம் ஸம்பூர்ணம் ॥
- ॥ ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 33॥ -

- .. shrIshivarahasyam . bhargAkhyaH panchamAMshaH . adhyAyaH 33.. -

Notes:

Shiva appears to King Kurusamvarana (aforementioned in Chapter 32) who has been

praying to Him at a Shivalinga in the Kuru Forest near the southern course of Ganga,

where he was meant to build a temple. Shiva directs Vishwakarma to build a temple around

the Shivalinga that would henceforth be known as Kurukshetreshwara - the Shiva Kshetra

being known as Kurushetra. That, Vishnu will be born as Krishna in Dwapara Yuga, and

Kurukshetra will be a yuddha-bhumi; is declared by Shiva to Devi. Shiva also highlights the

merits of worshipping at Kurukshetreshwara, and the optimal time periods for performing

Pitrikarma in Kurukshetra.

The shloka numbers have been maintained per the source text.

